
Дар маќола тарбияи гуманистї, ки асоси онро эњтиром ва муносибати хайрхоњона нисбат ба 
одами дигар, хайрхоњї чун сарчашмаи эњсос, амал ва муносибат нисбат ба олами ињотакарда 
ташкил медињад, њамчун яке аз унсурњои тарбияи ахлоќию маънавии хонандагон нишон дода 
шудааст. Дар асоси мисолњои мушаххас ва тањлили онњо ворид сохтани чунин навгонињо дар 
маќола њамчун фарзия пешнињод намуда шудааст. Татбиќи онҳо дар шароити имрўза муҳим буда, 
омили зоњир кардани ўњдадорињои шањраванд дар назди давлат, љомеа, одамон мегардад. Инчунин, 
методњое пешнињод шудааст, ки дар баробари маърифати ахлоќии хонандагон-наврасон 
фаъолияти амалии онњо ташкил карда шавад, сифатњои асосии ахлоќии шахсиятии наврас 
ташаккул ёбанд, таљрибаи муошират, рафтор ва муносибатњои гуногун ѓанї гардад 

  

Ключевые слова: гуманизм, учебник, таджикская литература, образование, учитель, читатель 
В статье освещается воспитание гуманизма, в основе которого лежит уважение и доброта к 
другим, доброта как источник чувств, действий и отношения к окружающему миру, как один из 
элементов нравственного и духовного воспитания читателей. Внедрение таких нововведений в 
виде конкретных примеров и их анализ представлен в статье как гипотеза. Его реализация важна 
в современных условиях и становится фактором демонстрации обязательства граждан перед 
государством, обществом и людьми.Предлагаются методы организации практической 
деятельности наряду с нравственным воспитанием подростков, развития основных нравственных 
качеств подростка, обогащения опыта общения, поведения и установок. 
 

 Key words: humanism, textbook, Tajik literature, education, teacher, reader 
The article highlights the education of humanism, which is based on respect and kindness to others, 
kindness as a source of feelings, actions and attitudes towards the world around them, as one of the 
elements of moral and spiritual education of readers. The introduction of such innovations in the form of 
specific examples and their analysis is presented in the article as a hypothesis. Its implementation is 
important in modern conditions and becomes a factor in demonstrating the obligations of citizens to the 
state, society and people. Methods of organizing practical activities along with moral education of 
adolescents, development of the basic moral qualities of a teenager, enrichment of the experience of 
communication, behavior and attitudes are proposed. 

 Асоси гуманизм (инсонгарої)-ро эњтиром ва муносибати хайрхоњона нисбат ба одамони дигар, 
хайрхоњї чун сарчашмаи эњсос, амал ва муносибат нисбат ба олами ињотакарда ташкил 
медињад. Чун ин мафњум дар шароити нињоят мураккаби муосир ањамияти хеле зиёд касб 
кардааст, нигоњи амиќтаре мехоњад.  
Инсонгарої ќисми муњимми таркибии ахлоќ аст, ки мувофиќи принсипњои бародарию 
баробарї, адлу адолат, инсофу шафќат, муомилаю муносибати инсонї байни одамон, муњаббат 
ба одамон, ѓамхорї дар њаќќи инсон, эњтироми шаъну шарафи инсон, ќадру ќимат ва арзишњои 
инсонї, инсон њамчун фард, њаќќу њуќуќи инсон дар рушду камол, имконияти зоњир намудани 
ќобилият, истеъдод, меъёрњои шарафи инсонї амал менамояд. Њама ин сифот ва фазилатњо, ки 
ба инсону инсонигарї нисбат дода мешавад, моли Шарќ, аз љумла тољикон аст. Тољикон, чї 
тавре ки Лоиќ Шералї фармудааст, бо санъату фитрату аќли мунаввар, бо њиммату њикмату 
шеъру тарона хислати инсондӯстиро ба даст овардаанд: 

 Тољик њама умр 
 Дар Маѓрибу дар Машриќ 
 Кардаст мусаххар чї бас иќлиму мамолик... 
 Бо санъату бо фитрату бо аќли мунаввар, 
 Бо њиммату бо њикмату бо шеъру тарона, 
 Бо рўњи љавононаю пирўзгарона [4,с.8]. 

Каюмарсу Љамшед, Рустаму Сиёвуш, Зардушту Монї, Бузургмењру Нўшервони Одил, 
Рўдакию Фирдавсї, Шамси Табрезию Шайх Аттор. Абдурањмони Љомию Њусайн Воизи 
Кошифї, Мирзо Абдулќодири Бедилу Ањмади Дониш, устод Айнию Мирзо Турсунзода ва 
садњо дигарон умри ширини худро дар роњи ғояҳои олии инсондўстї сарф кардаанд. 

Асосњои маънавию ахлоќии гуманизм дар адабиёти классикии тољик њанӯз, аз даврони ќадим 
сурат гирифтааст. Ақидаҳои гуманистиро метавон дар таълимоти оини зардуштӣ ҷустуҷӯ 
намуд. Зардушт дар таълимоташ таъкид кардааст, ки «њар марду зан, чи ѓаниву чи фаќир, 
мебояд аз шаш сифати язидї (ростї ва дурустї, нињоди пок, иќтидори муќаддас, ишќу 
муњаббат, камоли маънавию љисмонї, љавонї ва бемаргї) бањравар гардад ва онњоро дар 
замири худ парвариш дињад, то ба ин васила саодати худ ва дигаронро таъмин намояд» [12]. 
Қариб ду њазор сол пеш мардуми тољик дар боби инсондӯстї гуфта: 
– хештаншиносонро аз мо дуруд дињед; 
– хайри худро аз мардум дареѓ надоред; 
– љуз мардумї дигар пеша макунед; 
– нон аз суфраи дигарон махўред; 
– ба айб љустани мардум машѓул нашавед; 
– ба зиёрати некон бисёр равед; 
– кори нек бо дастони худ кунед; 
– одамонро бењуда маранљонед; 
– ба њељ кас лаънат накунед; 
– ѓарибонро хор мадоред; 
– бо марги душман хурсанд набошед; 
– аз ин љањон бањраи худ бардоред. 

Инчунин, суханвари асри Х1У адабиёти форсу тоҷик Њофизи Шерозї мефармояд: 
Мабош аз пайи озору њарчї хоњї кун, 
Ки дар шариати мо ѓайр аз ин гуноње нест.  

Дар асри XX, яъне асре, ки инсон ба дастовардҳои зиёде ноил гашт, адиби замони муосир - 
Муњаммад Иќбол, низ гуфтааст: 

Бештар аз гардун маќоми Одам аст,  
Асли тазњиб эњтироми Одам аст [5,с.25]. 

Зимни таълими адабиёти классикии тољик дар муассисањои тањсилоти умумї бояд ба 
эътибор гирифт, ки дар Аљам дањњо панднома, садњо достон, њазорњо асар офарида шудаанд. 
Онњо маѓз андар маѓзашон тарњу рўњи гуманистї доранд. Њама бузургон шоирону 
нависандагони Аљам њастї ва сарвати маънавии худро ба њамин мавзўъ бахшидаанд. Барои 
дарёфти рўњи гуманистї шарт нест, ки асарњои ниёгони моро мўшикофона вараќ занему 
бихонем. Њар сањифаи кадом асареро бикушоем, гуманизм моро интизор аст. 

Дар ин қатор љињати таъмин намудани таълими њамгиро аз адабиёти љањон низ бояд 
фаромўш насозем. Масалан, мунодии «Эй одамон, инсон шавед!» дар асри XVIII Жан Жак 
Руссо [ ] аз ҷониби файласуф ва нависандаи давраи Эҳё эҷод шуда, ба болоравии тарбияи 
маънавии инсонҳо мусоидат мекунад. Дар давраи Сосониён, яъне ќариб 1800 сол ќабл 

одамонро панд медоданд, ки «Љуз мардумї дигар пеша макунед». Мафњумњои «одам», 
«одамият» ё «мардумї» тињї аз маъної ва ё суханони бепоя нест. Наѓз дарк намудан лозим аст, 
ки байни одаму табиат, одаму љамъият робитаи ногусастанӣ мавҷуд аст. Мањз инсон аст, ки бо 
ќувваи аќлу хирад ва бозувони худ замонаро рангин месозад. 

Дар баробари ин, инсон бояд њамеша инсон бимонад ва тарзу тариќи зиндагии инсониро 
давом дињад. Њамин ки мояашро аз љодаи одамї берун кашид, ў аллакай тамоми хислатњои 
одамияшро гум мекунад ва ба девон - ќуввањои ањриман мепайвандад: 

Њар он к-ў гузашт аз рањи мардумї, 
Зи девон шумар, машмараш з-одамї [5, с.42]. 

Худ њамин фикрро Ҳаким Носири Хусрав давом медињад ва таъкид мекунад, ки «эй одамон, 
модом, ки аз насли одамонед, одам бошед, на дев: 

 Зи мардум зодаї, бо мардумї бош,  
 Чи бошад дев будан? Одамї бош [5, с.72]. 

Наметавон тасаввур кард, ки гуманизми олишони Саъдии бузургвор дар тамоми љањон 
шўњрат дораду ба гўши баъзе мусташриќони Ѓарб нарасида. Охир, ў яке аз гуманистони љањонї 
дониста шудааст! Ва ин бењуда нест. Мањз ў буда, ки мардуми тамоми оламро ба Шарќию 
Ѓарбї људо накарда, гўшрас намудааст, ки «њама аъзои якдигаранд, аз як љавњаранд». 

 Бани одам аъзои якдигаранд,  
 Ки дар офариниш зи як љавњаранд.  
 Чу узве ба дард оварад рўзгор,  
 Дигар узвњоро намонад ќарор [5, с.27]. 

 Бузургии инсон њамин аст, ки ў худ инсон аст. Мебояд њамеша бикўшад, ки ин бузургиро 
шарафманд гардад. Дар акси њол дар байни ў ва њайвон чї фарќ аст?! Ин аст, ки Саъдї одам ва 
сагро бо њам муќоиса мекунад ва ба хулосае меояд, ки аз одамони дилозору мардумозор ва аз 
одамоне, ки дар сина нияти душманї нигоњ медоранд, њазор бор саг болотару азиз аст, зеро саг 
нисбат ба соњибаш вафодор мебошад ва кинаву адоват нигоњ намедорад. 
 

Саг бар он одамї шараф дорад,  
Ки дили мардумон биёзорад.  

Њайф бошад, ки саг вафо дорад,  
В-одамї душманї раво дорад [5, с.44]. 

 
Инсони ѓамхор, шарифу мењрубон тарзе рафтор мекунад, ки касеро наранљонад. Беш аз ин, 

худро камтару дигаронро зиёдтар, авлотар мешуморад. Мисол меорем аз Ибни Ямин: 
 Ба тариќе равад, ки мардумро,  
 Сари мўе зи худ наёзорад.  
 Њама касро зи хеш бењ донад,  
 Њељ касро њаќир нашморад [5, с.79]. 

 Одамони зиёдеро дучор шудан мумкин аст, ки аз нигоњи рафтору муносибат шоистаи 
таърифанд. Онњо ба касе кор надоранд, чунон рафтор мекунанд, ки мўр њам озор наёбад. Вале 
њарчанд ки аз дасташон меояд, ба касе дасти ёрї дароз намекунанд. Халќ дар њаќќи чунин 
одамон мегўяд: «Ў мазори бешафоат аст». Бинобар ин, гуманизм њам меъёри муайян дорад. 
Албатта, чунин меъёрњо зиёданд. Вале меъёри аз њама муњим њамон аст, ки: 

Одамият чист? - Худро дур аз шар доштан,  
Хайрхоњи халќ будан, нафъи безар доштан [5, с.69]. 

Яке аз рукнњои гуманизм хештаншиносист. Ваќте ки шахс худашро ба маънои пурраи ин 
ифода мешиносад, масъулияташ дар назди халќу кишвар, ањли башар меафзояд. Вай акнун он 
фарде нест, ки танњо ѓами худу наздикони худашро мехўрад. Доираи фаъолияти гуманистиаш 
боло мегирад. Мекўшад, ки дар пешравии иќтисодиёт, фарњангу маънавиёти халќу миллаташ 
сањм бигузорад, самтњои тараќќиётро аз карахтї бирањонад, арзишњои миллиро бо арзишњои 
умумибашарї бипайвандад.Худшиносї барои дарки имконияту ќобилияти инсон мусоидат 
мекунад. Њама одамон бо ќобилияте таваллуд мешаванд ва инсон метавонад чандин кору, 
њунарро аз худ бикунад ва зиндагии хушбахтонаашро таъмин намояд. Вале њайњот, бисёрињо, 
ки бо худшиносї машѓул нестанд, ќобилияти нуњуфтаро њам намељўянд. Њол он ки «Агар дар 
вуљуди худ љустуљў кунем, мебинем, ки њазор ќудрат дар ихтиёр дорему намедонистем». Ба 
андешаи њамин шахси бузург, мо танњо ба дунё меоем ва танњо меравем, вой агар танњодил 
зиндагї карда бошем. «Ин масъалаи њамдилист, ки бењтар аст аз њамзабонї» (Љалолиддини 
Румї). Корвони зиндагї сафари пурмашаќќат аст. Дар ин сафар инсон агар њамдиле, њамрозе, 
њаммаслаке, њамнафасе, њамдаме надошта бошад, ба манзил намерасад. Аз ин љост, ки 
худшиносон њамдилон мељўянд. Гуманизм њамчун љањонбинї дар саросари дунё калима, ибора 

ва таркибњои адлу адолат, сулњу амонї, рањму шафќат, иззату эњтиром, ваъдаю вафо, дўстию 
бародарї, некї ва накўкорї, аќлу хирад, муруввату мадоро, саховат, дили нек, нияти соф, дасти 
пок, хушбинї, амният, неъмати фаровон, фароѓату истиќомат, насињату маслињат, панду 
андарзро мепарастад ва аммо калима, ибора ва таркибњои бадбахтї, коњилї, љоњилї, нокасї, 
бекасї, уљбу такаббур, айб љустан, бахилї, сифлагию шайтонї, хашму ѓазаб, хабисию ѓайбат, 
тамаъ ва шўњрат, њавою њавас, нафси шум, беморї, моли њаром, дурўѓ, бадхўї ва махсусан бадї, 
душманї ва љангро дида наметавонад.Барои Саъдии бузургвор, ки метавон ўро падари 
гуманистони љањон номид, аз сулњ бењтар чизе нест: 

 Агар пилзўрї в-агар шерчанг, 
 Ба наздики ман сулњ бењтар, ки љанг [5, с.102]. 

Бо вуљуди кўшишњои зиёди пешгирии љанг дар мавриди сар задани он тољикон њимояи хоки 
муќаддасро кори пуршарафи худ медонанд ва аз њама муњим ин аст, ки баъди хатми корзор 
шаш корро анљом додаанд, ки ин њам аз гуманизми волои онњо гувоњї медињад: 

1. Дар сар задани љанг гурўње айбдоранд, ки њамчун хоин бояд мањв гарданд, то бар дигарон 
ибрат шавад; 

2. Бегуноњонро авф, яъне бахшидан; 
3. Пазироии сарбозони далеру шуљоъ; 
4. Бузургдошти љонсупурдагон; 
5. Њимояи фарзандони љонсупурдагон. 
6. Талош ва саъю кўшиш бањри устуворї ва пойдории сулњ дар саросари љањон, кишвар ва 

њар як хонавода. 
Гуманизми ахлоќию маънавї дар адабиёти классикии тољик ҳамчун офтобест, ки ба тамоми 

ќитъањои олам нурњои заррини худро пошидааст. Барои татбиќи гуманизм дар раванди 
таълими дарсњои адабиёт замина, шароит, имкон ва ваќту замон даркор аст. Заминаи гуманизм 
дар ниҳоди мо буд ва њаст ва ин пеш аз њама табиат, психология ва шуѓли тољикон мебошад. 
Одамон табиатан ва рўњан барои корњои осоишта, бунёдкорї, созандагї офарида шудаанд, ки 
њамин худ гуманизм аст. Инсон забони равону лањни ширадор дорад, ки танњо ва танњо афкору 
нияти неки гуманизмро ташвиќ намояд. Дар шароити мусоиде, ки маљрои таълим муайян ва 
шароити мусоид муњайё гардидааст, дар боби эњёи гуманизми волои ниёгон ва коштани тухми 
он дар замири хонанда чунин амалњоро бояд анљом дод:  

1. Гуманизм решањои амиќе дорад, ки марбут ба пайдоиши халќамон, табиат ва психологияи 
он мебошад. Худи њамин олимони соњаи фалсафа, дин, сотсиология, педагогика, психология, 
таърих, санъату адабиётро водор месозад, ки ба омўзишу баррасии масъала њамаљониба 
машѓул шаванд ва гуманизми волои худамонро бар хонандагон бифањмонанд. То халќ 
гузаштаашро надонад, ба ќадри имрўзааш намерасад. 

2. Тољикистон дар давлатдории худ аз давлатдории ниёгон омўхта, ќонун ва ќарорњои тарњу 
саршори бештар гуманистидошта ќабул менамояд.  

Љањонсўзро кушта бењтар чароѓ,  
Яке бењ дар оташ, ки халќе ба доѓ  
Чу андар саре бинї озори халќ,  
Ба шамшери тезаш биёзор њалќ! [6,с.229]. 

3. Гуманизм моли њама аст. Бинобар ин, вай ваќте тантана мекунад, ки саросари љомиаро 
фаро бигирад. Барои ин њамаи сокинони љомеа, аз љумла насли наврас ва хонандагон низ, бояд 
худро масъул њисобанд ва дар тантанаи ќадру ќимат, шаъну шарафи инсонии худ њиссагузор 
бошанд.  

4. Муассиса, таълимгоњ, донишгоњ айнан њамон маконест, ки дар хусуси тарбияи гуманистї 
ва равнаќу ривољи он шароитњои зарурї дорад. Барои он, ки насли наврас њама гуманист ба 
камол бирасанд, бояд ба ќадру ќимати калонсолон бирасанд ва болои хиштњои гузошта 
хиштњои нав бигузоранд, бояд дар дарсҳои адабиёт маводе дода бошанд, ки саршори гуманизм 
бошанд. Љабњаи инсонгароёнаи фанњои гуманитариро сайќал дода, самти гуманизми фанњои 
даќиќ пурќувват гардонида шавад. Манфиати њамаи мамлакатњои љањон таќозо дорад, ки 
тамоми рав анди таълиму тарбия, мазмуни таълим, фаъолияти синфию фориѓ аз синф тарњи 
гуманистї бигирад. Гуманизм дар шароити имрўза парчамеро мемонад, ки њама барои ба даст 
овардани он мекўшанд. «Барои гуманитарикунонии мундариљаи таълиму тарбия дар 
муассисањои тањсилоти миёнаи умумї, низоми дигари таълимї, ташкил ва идоракунии 
фаъолияти онњо на танњо дастовардњои фарњангию ахлоќии олимони тољик, балки андешањои 
мутафаккирони тамоми дунё, ки мувофиќи он шахсият дар маркази њаёти иљтимої меистад, 
муњим мебошад» [1.4, с.273]. 

Некї кардан ва саховатмандї яке аз унсурҳои инсондӯстї буда, дар афкори педагогии форсу 
тоҷик мавқеи чашмрас дорад. Аз он ҷумла, Абдурањмони Љомї мефармоянд: 

Њар чї омад ба дасти марди карим,  
Њама дар пойи дўстон афшонд.  
Он чї андўхт сифлатабъи лаим,  
Баъди марг аз барои душман монд. 
Дирамдоре, ки ў соњибкарам нест,  
Агар сад ганљ дорад, мўњтарам нест,  
Саховат мўљиби ќадри баланд аст,  
Саховатпеша доим арљманд аст [2,с.106]. 

 Саховат сабаби некномї ва эњсону мўљибу дўсткомиву њуљастафарљомї аст. Ба њељ сифате 
одамиёнро ва хусусан, ашрофу бузургони эшонро бењ аз љидду сахо нест. 

 Аз Њакиме пурсиданд: Уќбо, ки маљмўи њунарњо бад-ў махфї монад, чист? Љавоб дод, ки 
бухл. Боз савол карданд, ки њунаре, ки њама айбњоро бипўшонад, кадом аст? Гуфт: сахо. 
Искандар аз Арасту пурсид, ки саодати дунё дар чї чиз аст? Гуфт: «Дар људу карам. Аммо 
саодат дар он аст, ки њар кї як њасана бар мо дод, дањ њасана каромат кунем». Аммо саодати 
дунё он аст, ки мурѓи дили халќро ба њукми карам сайд тавон кард. 

Њар киро одат бувад људу карам,  
Дар миёни халќ гардад мўњтарам [2, с.116]. 

Њикоят. Анўшервон ба роње мегузашт. Пирамардеро дид, ки чормаѓз мекошт. Истод ва ба ў 
гуфт: 

Эй пир, магар туро аз боѓдорї хабаре нест? Нашнидаї, ки дарахти чормаѓз баъд аз сї сол 
бор медињад. Ту аз ин дарахт чї фоида хоњї дид? 

Пир гуфт: 
Шоњо, дигарон коштанду мо хўрдем, мо бикорем, дигарон хўранд. 
Ин љавоби пир Нушервонро хуш омад ва гуфт. 
– Тањсин! 
Њар гоњ Нўшервон ба тањсин касеро офарин мекард, хазинадор як њазор динор ба ў медод. 

Чун пир пулро гирифт, гуфт: 
– Шоњо, шумо гуфтед, ки ин дарахт баъди сї сол бор медињад, њол он ки аз шарофати адли 

шумо њамин соат бор дод. 
Анўшервон боз гуфт: 
–Тањсин! 
Хазиначї њазор динори дигар дод. Пир боз гуфт: 
– Њар дарахте соле як бор бар дињад, ин дарахти ман дар як замон ду бор бар дод. 
Анўшервон хандон шуд ва гуфт: 
–Тањсин! 
Хазиначиаш њазор динори дигар дод ва гуфт: 
– Бидонед, ки ин пирак хазинаи маро холї хоњад кард. 
Зайниддин Восифї. 
Сарватманди хасисро њикоят кунанд, ки тамоми дороии худро фурўхт ва дар иваз чанд 

хишти тилло харид. Хиштњо дар назди девори кўњнае дафн кард. 
Сарватманд њар рўз мерафт ва ањвол мегирифт, то касе онро набардорад. Яке аз муздурони ў 

аз он њаракати ў њайрон шуд. Ин муздур рўзи дигар рафт, заминро кобид ва хиштњоро дуздида 
фирор кард. Марди сарватманд омада дид, ки хазинаи ўро дузд бурдааст. Аз ин сабаб шурўъ 
кард ба гиряву зорї, њатто аз ѓуссаи зиёд мўйњои худро меканд, ба сару рўйи худ мезад. Яке аз 
њамсояњо бетобии ўро дида насињаткунон гуфт: – Ин ќадар ѓаму андўњро ба худ роњ мадењ, 
бирав чанд дона сангро дар њамон љо дафн карда тасаввур кун, ки њамон хиштњои тиллост. 

Барои нињодан чї сангу чї зар. Яке аз иллатњои фољиаи иддае аз мардум чашми гуруснаи 
онњост. Њайф аст, ки инсон бехтарин узви бадан - ду дидаи бинои худро ба худ ром накард. 
Чашм гуё ба дилу иродаи одам коре надорад ва њаргиз сер намешавад. Аз ин љо маќолу 
зарбумасалњои «Чашми инсонро хоки гўр сер кунад», «Агар бинї набошад, чашмњо якдигарро 
мехўранд» пайдо шудааст. Дар њадиси пайѓамбар Муњаммад (с) омада: «Бењтарин чашм он аст, 
ки дар роњи хайр боз шавад». Пас, чаро ин њадиси пайѓамбарамонро тољи сар намекунем. Агар 
мо гуфтањои пайѓамбарону пайѓамбарамон, панду андарзњои бузургонамонро шиори њаррўзаи 
кирдори худ ќарор надињем, пас мо чї махлуќем?! Њазорњо мисол метавон овард, ки одамон ба 
касофати чашми танги гуруснаи худ љони ширин барбод додаанд. Бале, њељ сабаќ намешавад, 
ки намешавад. Њикояе меорем аз «Калила ва Димна», ки саросар панд аст.«Сайёде рўзе дар 

сањро мегузашт. Рўбоње дид ба ѓоят чолок, ки дар фазои он дашт мегашт ва бозикунон дар њар 
љониб љилва менамуд. Ба сайёд мўйи ў хуш омада, ба бањои тамом фурухтани ўро тасаввур кард 
ва дар пайи Рўбоњ гашта сўрохи ўро дониста ва наздикии сўрох чоње канда бо хасу хошок 
пўшида, мурдоре бар болои он гузошт. Худ дар камин мунтазир нишаст. Иттифоќо, рўбоњ аз 
сўрох берун омад ва бўйи он мурдор ўро кашон-кашон ба лаби он чоњ расонд. Ба худ гуфт: 
«Агарчи аз бўи ин мурдор димоѓи орзу муаттар аст, аммо бўи бало низ ба машоми эњтиёт 
мерасад ва оќилон ба коре, ки эњтимоли хатар дошта бошад, њаргиз даст назадаанд. Ва агарчи 
мумкин аст ин љо љонваре мурда бошад, шояд дар он доме гузошта бошанд.Рўбоњ ин фикр 
карда, аз сари он мурдор даргузашт ва роњи саломат пеш гирифт. Дар ин асно паланги гуруснае 
аз болои кўњ даромад ва ба сўи мурдор худро ба чоњ афканд. Сайёд чун овози дом ва садои 
афтодани љонварро дар чоњ шунид, тасаввур кард, ки рўбоњ ѓалтид. Аз ѓояти њирс, бе он ки 
таамуле кунад, худро аз паи ў дарандохт. Паланг ба хаёли он, ки онро аз хўрдани мурдор манъ 
хоњад кард, баргашт ва шиками сайёд бидарид. Сайёди гурусначашм ба шумии њирс дар доми 
фано афтод ва рўбоњи ќонеъ ба ќатъи тамаъ аз вартаи бало наљот ёфт».Мањз њамин чашми 
гуруснаю њариси баъзан одамонро ба хўрдани моли мардуму њаром њидоят мекунад. Њол он ки 
чизи касон душмани љон аст. Њар кас ки Худо дораду Худоро мешиносад, набояд ба чизи 
дигарон даст дароз бикунад, балки аз паси ганље шавад, ки бо ќувваю ранљи худ ба даст меояд.  

Барои саховатманд шудан шарт нест, ки њамчун Ќорун молу зар дошта ва ё чун Њотам 
саховатманд бошї. Як луќма нон, ки дорї, бо њам нишаста хўрдану ба одамони аз худ 
нотавонтару муфлистар дасти кўмак дароз кардан худ бењтарин саховатмандист. Њамчунон 
њимматбаландиро пеша кунед, ки шуморо сарбаланд намояд. Лоњутї мефармояд: 

Дар љањон аз њељ кас мўњтољи ёрї нестам,  
Орзуи хешро бо дасти худ иљро кунам [1,с.273]. 

 Дар раванди таълими адабиёти классики тољик ба эътибор гирифтани асосњои маънавии-
ахлоќї гуманизм ањамияти зиёд дошта,дар замири хонандагон њисси инсондўстї, эњтиром ба 
атрофиёнро баланд мебардорад. Омодагии ахлоќї барои љавоб додан ба андеша ва рафтори 
худ, оќибатњои имконпазири онњоро мулоњиза кардан ғояи тарбияи ахлоќї-маънавиро дар 
осори педагогии мутафаккирони тољик дар бар мегирад. Татбиќи онњо дар шароити имрўза 
муҳим буда, омили зоњир кардани ўњдадорињои шањраванд дар назди давлат, љомеа, одамон ва 
худи инсон мегардад. 

